	1. <Բնակելի տարածք նվիրելու մասին>  ՀՀ կառավարության որոշման նախագծի հիմնավորում  

	1.
	Անհրաժեշտությունը

	
	ՀՀ կառավարության սույն որոշման նախագծի ընդունման նպատակը Հայաստանի Հանրապետության  տարածքային կառավարման նախարարության <Հանրակացարաններ> փակ բաժնետիրական ընկերությանն ամրացված Երևան քաղաքի Մոլդովական 70/1 հասցեի և Աբովյան քաղաքի ճարտարագիտական քոլեջի հանրակացարաններում բնակվող տեղաբնակ ընտանիքների կենցաղային պայմանները բարելավելու անհրաժեշտությունն է: 

Հայաստանի Հանրապետության տարածքային կառավարման նախարարությունը 28.07.2011թ. թիվ 03/15/4951 և 16.08.2011թ. թիվ 03/15/3006-11 գրություններով դիմել  է ՀՀ կառավարությանն առընթեր պետական գույքի կառավարման վարչություն` <Հանրակացարաններ> ՓԲԸ-ին ամրացված Երևան քաղաքի Մոլդովական 70/1 հասցեի և Աբովյան քաղաքի ճարտարագիտական քոլեջի հանրակացարաններում բնակվող բնակիչների կողմից զբաղեցրած բնակելի տարածքները այնտեղ բնակվող բնակիչներին նվիրելու միջնորդությամբ:

Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածի դրույթները, <Բաժնետիրական ընկերությունների մասին> Հայաստանի  Հանրապետության օրենքի 36-րդ հոդվածը և Հայաստանի Հանրապետության կառավարության 2011 թվականի մարտի 24-ի N 305-Ն որոշումը, ինչպես նաև Հայաստանի Հանրապետության տարածքային կառավարման նախարարության միջնորդությունը‚ ՀՀ կառավարությանն  առընթեր պետական գույքի կառավարման վարչությունը նախապատրաստել և շրջանառության մեջ է դրել <Բնակելի տարածք նվիրելու մասին>    ՀՀ կառավարության որոշման նախագիծը: 

	2.
	 Ընթացիկ իրավիճակը և խնդիրները

	 
	Նախկինում <Հանրակացարաններ> ՓԲԸ-ին ամրացված Երևան քաղաքի Մոլդովական 70/1 հասցեի և Աբովյան քաղաքի ճարտարագիտական քոլեջի հանրակացարանների նվիրվող բնակելի տարածքների ընդհանուր մակերեսը կազմում է՝  136.2 քառ. մետր, իսկ հաշվեկշռային արժեքը 710029  դրամ: Նվիրատվության համար անհրաժեշտ ելակետային տվյալների հետ միասին վերոնշյալ բնակելի տարածքներում բնակվող ընտանիքների վերաբերյալ ներկայացվել են Հայաստանի Հանրապետության կառավարության 2011 թվականի մարտի 24-ի N 305-Ն որոշմամբ  նախատեսված տեղեկանքները: 

Հաշվի առնելով այն հանգամանքը, որ ՀՀ կառավարության 25.08.2011թ. թիվ 1241-Ն որոշման համաձայն <Հանրակացարաններ> ՓԲԸ-ն լուծարվել է, իսկ ՓԲԸ-ի անշարժ գույքը արդեն իսկ հանձնվել է ՀՀ ԿԱ պետական գույքի կառավարման վարչության տնօրինությանը՝ շրջանառության մեջ դրված նախագիծը լրամշակվել է:

	3.
	Տվյալ բնագավառում իրականացվող քաղաքականությունը 

	
	Սոցիալական և կենցաղային խնդիրների դրական և արդարացի լուծումը։

	4.
	 Կարգավորման նպատակը և բնույթը 

	
	ՀՀ կառավարության սույն որոշման նախագծի ընդունման նպատակը Հայաստանի Հանրապետության  տարածքային կառավարման նախարարության <Հանրակացարաններ> փակ բաժնետիրական ընկերությանն ամրացված Երևան քաղաքի Մոլդովական 70/1 հասցեի և Աբովյան քաղաքի ճարտարագիտական քոլեջի հանրակացարաններում երկար տարիներ բնակվող տեղաբնակ բնակիչների և նրանց բազմանդամ ընտանիքների սոցիալական և կենցաղային խնդիրների արդարացի լուծման  անհրաժեշտությունն է: 

	5.
	Նախագծի մշակման գործընթացում ներգրավված ինստիտուտները և անձինք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության պետական գույքի կառավարման քաղաքականության վարչության կողմից 

	6.
	Ակնկալվող արդյունքը

	
	Բնակչության բնակարանային խնդիրների լուծումը: 

	7.
	 Այլ տեղեկություններ

	
	--------------------------------------------


ՀՀ ԿԱ պետական գույքի կառավարման վարչության պետ 

Արման Սահակյան
	2. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<Բնակելի տարածք նվիրելու մասին> ՀՀ կառավարության որոշման նախագծի ընդունման կապակցությամբ պետական և տեղական ինքնակառավարման մարմինների բյուջեներում ծախսերի և եկամուտների էական ավելացում և նվազեցում չի նախատեսվում:



	3.  Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	-----------

	3.
	Այլ տեղեկություններ

	 
	 ----------


	4. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում` e-gov.am հասցեում: 

	2.
	Հասարակության մասնակցությունը նախագծմանը և /կամ քննարկումներին

	
	 --------

	3.
	Այլ տեղեկություններ

	
	--------


ՀՀ ԿԱ պետական գույքի կառավարման վարչության պետ 

Արման Սահակյան


















